
ப்³ரு’ஹஸ்பதிநா அக்³நேர்தே³வஸ்ய ஸ்தவநம்

கு³ருருவாச ।
ஹிரண்யரேத:ஸுமுக² ஜ்வலநாஹ்வய ஸர்வபு⁴க் ।
ஸப்தஜிஹ்வாநந க்ஷாம லேலிஹாந மஹாப³ல ॥ 1॥
ஆத்மா வாயுஸ்தவ விபோ⁴ ஶரீரம் ஸர்வவீருத:⁴ ।
யோநிராபஶ்ச தே ப்ரோக்தா யோநிஸ்த்வமஸி சாம்ப⁴ஸ:॥ 2॥
ஊர்த்⁴வம் சாத⁴ஶ்ச க³ச்ச²ந்தி ஸஞ்சரந்தி ச பார்ஶ்வத: ।
அர்சிஷஸ்தே மஹாபா⁴க³ஸர்வத: ப்ரப⁴வந்தி ச ॥ 3॥
த்வமேவாக்³நே ஸர்வமஸி த்வயி ஸர்வமித³ம் ஜக³த் ।
த்வம் தா⁴ரயஸி பூ⁴தாநி பு⁴வநம் த்வம் பி³ப⁴ர்ஷி ச ॥ 4॥
த்வமக்³நே ஹவ்யவாடே³கஸ்த்வமேவ பரமம் ஹவி: ।
யஜந்தி ச ஸதா³ஸந்தஸ்த்வாமேவ பரமாத்⁴வரே ॥ 5॥
த்வமந்நம் ப்ராணிநாம் பு⁴ங்க்ஷே ஜக³த்த்ராதாஸி த்வம் ப்ரபோ⁴ ।
த்வயி ப்ரவ்ரு’த்தோ விஜயஸ்த்வயி லோகா: ப்ரதிஷ்டி²தா:॥ 6॥
ஸர்வாம்ல்லோகாம்ஸ்த்ரீநிமாந் ஹவ்யவாஹ ப்ராப்தே காலே த்வம் பசஸ்யேவ தீ³ப்த:
।
த்வமேவைகஸ்தபஸே ஜாதவேதோ³ நாந்யஸ்த்வத்தோ வித்³யதே கோ³ஷு தே³வ ॥
7॥
வ்ரு’ஷாகபி:ஸிந்து⁴பதிஸ்த்வமக்³நே மஹாமகே²ஷ்வக்³ர்யஹரஸ்த்வமேவ ।
விஶ்வஸ்ய பூ⁴ம்நஸ்த்வமஸி ப்ரஸூதிஸ்த்வம் ச ப்ரதிஷ்டா² ப⁴க³வந் ப்ரஜாநாம் ॥
8॥
ஸ்ரு’ஜஸ்யபோ ரஶ்மிபி⁴ர்ஜாதவேத³ஸ்ததௌ²ஷதீ⁴ரோஷதீ⁴நாம் ரஸாம்ஶ்ச ।
விஶ்வம் த்வமாதா³ய யுகா³ந்தகாலே ஸ்ரஷ்டா ப⁴வஸ்யாநல ஸர்க³காலே ॥ 9॥
த்வமக்³நே ஸர்வபூ⁴தாநாம் யோநிர்வேதே³ஷு கீ³யஸே ।

த்வயா தே³வஹிதார்தா²ய நிஹதா தா³நவா ரணே ॥ 10॥
ஸ்வயோநிஸ்தே மஹாதேஜஸ்தோயம் மக²ஶதார்சித ।
தாம் ஸ்வயோநிம் ஸமாஸாத்³ய கிம் விஷீத³ஸி பாவக ॥ 11॥
த்ராயஸ்வ ஸமரே தே³வாந் தை³த்யேப்⁴ய:ஸுரஸத்தம ।
பிங்கா³க்ஷ லோஹிதக்³ரீவ க்ரு’ஷ்ணவர்த்மந் ஹுதாஶந ॥ 12॥
இதி ப்³ரு’ஹஸ்பதிநா அக்³நேர்தே³வஸ்ய ஸ்தவநம் ஸம்பூர்ணம் ।
மஹாபா⁴ரத கி²லபா⁴கே³ ஹரிவம்ஶ ப⁴விஷ்யபர்வணி த்³விஷஷ்டிதமோऽத்⁴யாய:

